
• တၢ်မၤပျံၤမၤဖုးတၢ်
• တၢ်မၢဆူၣ်မၢစိး ဒီး တၢ်မၤဖုးမၤပျီၢ်တၢ်
• တၢ်မၤတရီတပါ (လၢသးအတၢ်တူၢ်ဘၣ်, နီၢ်ခိမိၢ်ပှၢ်,  

မုၣ်ခွါသံွၣ်ထံးတၢ်ရလိ့ာ်မုာ်လိာ်)
• တၢ်တကနၣ်ဃုာ်

• တၢ်ဂ့ၢ်လိာ်, တၢ်ပာ်ဒ့ၣ်ပာ်ကမၣ်ဒီးတၢ်မၤဆံးလီၤစှၤလီၤလၤကပီၤ
• တၢ်ဟံးန့ၢ်တၢ်ခဲွးတၢ်ယာ်လီၤဆီဒီးတၢ်ဆီၣ်တံၢ်မၤနၢၤပှၤ
• တၢ်မၤတရီတပါလၢမုၣ်ကျိၤ၀ဲၤကွာ်တကပၤ
• တၢ်ဟံးန့ၢ်တၢ်ဘၣ်ဘျုးလၢပှၤတူၢ်ဘၣ်တၢ်အဟံၣ်ဖိဃီဖိအဖီခိၣ်
• တၢ်ဟံးဃာ်လံာ်တီလံာ်မီတဖၣ်

တၢ်စိာ်ဆါပှၤကညီဒီးတၢ်အီၣ်တူာ်အီၣ်က
လီၤတၢ်ဂ့ၢ်တၢ်ကျိၤတၢ်နၣ်ဲကျဲ

တၢ်စိာ်ဆါပှၤကညီနၣ့်မ့ၢ်တၢ်မနုၤလၣ်ဲ.

တၢ်စိာ်ဆါပှၤကညီကဲထီၣ်ဖဲပှၤတဂၤမၤတၢ်ကဘျံးကဘျၣ် မ့တမ့ၢ် ပၢဆှၢပှၤအဂၤတဂၤလၢကမၢပှၤတဂၤဂၤမၤတၢ် မ့တမ့ၢ် ဆါလီၤအီၣ်အသးလၢပှၤအဂၤတဂၤ
အတၢ်န့ၢ်ဘျုးအဂီၢ်န့ၣ်လီၤ.  ဖဲ Minnesota သဲစးတၢ်သိၣ်တၢ်သီအဖီလာ်, တၢ်စိာ်ဆါပှၤကညီအိၣ်ထီၣ်၀ဲသ့လၢကျဲတဘိလၢ်လၢ်န့ၣ်လီၤ. ဖဲဖဲၣ်ဒရၢၣ်ကီၢ်စၢဖိှၣ်
သဲစးတၢ်သိၣ်တၢ်သီအဖီလာ်, တၢ်စိာ်ဆါပှၤလိၣ်ဘၣ်၀ဲဒၣ်တၢ်စူးကါတၢ်မၢဆူၣ်တၢ်, တၢ်လံၣ်လီကဲွန့ၢ်လဲွန့ၢ်တၢ်, မ့တမ့ၢ် တၢ်မၤဆူၣ်မၤနၢၤတၢ်လၢကမၢဆူၣ်ပှၤ
တူၢ်ဘၣ်တၢ်လၢကမၤ မ့တမ့ၢ် ပှ့ၤဆါမုၣ်ခွါသံွၣ်ထံးတၢ်ရလိ့ာ်မုာ်လိာ် တၢ်မၤစၢၤတဖၣ်န့ၣ်လီၤ. ပှၤတူၢ်ဘၣ်တၢ်လၢတၢ်စိာ်ဆါပှၤကညီတဖၣ်န့ၣ်အ၀ဲသ့ၣ်ပာ်တ့ၢ်
ကံွာ်အတၢ်အိၣ်သးတသ့လၢတၢ်ဂ့ၢ်အကလုာ်ကလုာ်န့ၣ်လီၤ. 

လၢကပၢဆှၢအ၀ဲသ့ၣ်အပှၤတူၢ်ဘၣ်တၢ်တဖၣ်အဂီၢ်, ပှၤစိာ်ဆါပှၤကညီတဖၣ်န့ၣ်ကစူးကါ၀ဲဒၣ်တၢ်မၤအကျိၤအကျဲအကလုာ်ကလုာ်ပၣ်ဃုာ်ဒီးဘၣ်ဆၣ်တမ့ၢ်တၢ်ပာ်
ပနီၣ်-

တၢ်ပနီၣ်တအိၣ်လီၤလီၤဆီဆီတခါလၢတၢ်သ့ၣ်ညါအီၤလၢအမ့ၢ်တၢ်စိာ်ဆါပှၤကညီဘၣ်နၣ့်လီၤ. တၢ်အရဒိ့ၣ်ကတၢၢ်လၢတၢ်ကဃုသ့ၣ်
ညါကွၢ်တၢ်ပၢဆှၢဖီၣ်ဃံးတၢ်အဒိလၢပှၤစိာ်ဆါပှၤကညီမၤ၀ဲလၢပှၤတဂၤ မ့တမ့ၢ် ပှၤအဂၤအဖီခိၣ်နၣ့်လီၤ. 

တၢ်အီၣ်တူာ်အီၣ်ကလီၤနၣ့်မ့ၢ်တၢ်မနုၤလၣ်ဲ.

တၢ်အီၣ်တူာ်အီၣ်ကလီၤမၤအသးဖဲပှၤတဂၤရလိ့ာ်မၤဘၣ်ပှၤအဂၤတဂၤတတီတတြၢ်လၢကမၤန့ၢ်တၢ်န့ၢ်ဘျုးလၢအ၀ဲသ့ၣ်အတၢ်မၤအဂီၢ်န့ၣ်လီၤ. တၢ်အိၣ်ဒီးတၢ်
စိတၢ်ကမီၤအဂံၢ်သဟီၣ်လၢတထဲသိးတုၤသိးလၢပှၤအီၣ်တူာ်အီၣ်ကလီၤတၢ်ဒီးပှၤတူၢ်ဘၣ်တၢ်အဘၢၣ်စၢၤ, ဒီး ပှၤအီၣ်တူာ်အီၣ်ကလီၤဖီၣ်ဃာ်တၢ်စိတၢ်ကမီၤန့ၣ်
လီၤ. တၢ်အီၣ်တူာ်အီၣ်ကလီၤတၢ်န့ၣ်အိၣ်လၢတၢ်ခၢၣ်သးလၢတၢ်အိၣ်ဒီးတၢ်သဘျလ့ၢလၢပဲှၤပဲှၤဒီးတၢ်စိာ်ဆါပှၤကညီအဘၢၣ်စၢၤ န့ၣ်လီၤ.  တၢ်အိၣ်သးတဖၣ်
အံၤဒီဒိးလိာ်အသးသ့ဒီးပှၤတဂၤစုာ်စုာ်လဲၤခီဖျိဘၣ်၀ဲလၢတၢ်လီၢ်တၢ်ကျဲလီၤဆီလိာ်သးတဖၣ်ဖဲတၢ်သဘျဒီ့းတၢ်စိာ်ဆါတၢ်ဖဲတၢ်ဆၢကတီၢ်လီၤဆီလိာ်သးအဘၢၣ်
စၢၤသ့န့ၣ်လီၤ.

တၢ်အီၣ်တူာ်အီၣ်ကလီၤဒီးတၢ်ဆါတၢ်ပှ့ၤလၢမုၣ်ခွါသံွၣ်ထံးတၢ်ရလိ့ာ်မုာ်လိာ်န့ၣ်အိၣ်ထီၣ်ဖဲပှၤတဂၤခီလဲလိာ်မုၣ်ခွါသံွၣ်ထံးတၢ်ရလိ့ာ်မုာ်လိာ်လၢတၢ်အလုၢ်အ
ပှ့ၤတမံၤမံၤအဂီၢ် မ့တမ့ၢ် တၢ်အၢၣ်လီၤအီလီၤတၢ်အလုၢ်အပှ့ၤတမံၤမံၤ ဒ်အမ့ၢ် စ့, ကသံၣ်မူၤဘီှး, တၢ်အီၣ်, တၢ်အိၣ်ကဒုလီၢ်, တၢ်ဒိးလဲဟံၣ်, မ့တမ့ၢ် 
တၢ်အပတီၢ်ထီန့ၢ်အန့ၣ်လၢပှၤတဖု မ့တမ့ၢ် တကရူၢ်အပူၤန့ၣ်လီၤ. တၢ်အီၣ်တူာ်အီၣ်ကလီၤလၢတၢ်မၤအဃၢအစုာ်မ့ၢ်၀ဲ တၢ်မၢပှၤမၤတၢ်ဖိတဖၣ်မၤတၢ်မၤအဃၢ
အစုာ်တဖၣ်ပၣ်ဃုာ်ဒီးတၢ်တဟ့ၣ်တၢ်ဘူးတၢ်လဲ မ့တမ့ၢ် တၢ်ဟ့ၣ်တၢ်မၤအဘူးအလဲစှၤန့ၢ်ဒံးအကြၢး၀ဲဘၣ်၀ဲ, မ့တမ့ၢ် တၢ်ဟ့ၣ်တၢ်မၤဘူးလဲ  
(တၢ်ဖီၣ်ဃံးဖိးသဲစး မ့တမ့ၢ် မၤတၢ်ဟ့ၣ်တၢ်မၤဘူးလဲလံာ်ဃံးဃာ်တဖၣ်, ပၣ်ဃုာ်ဒီးတၢ်မၤတလၢကံွာ်တၢ်မၤအဆၢကတီၢ်တဖၣ်န့ၣ်လီၤ). 

ပှၤစိာ်ဆါပှၤကညီတဖၣ် မ့တမ့ၢ် ပှၤပှ့ၤပှၤကညီတဖၣ်နၣ့်မ့ၢ်မတၤလၣ်ဲ.

ပှၤအသးနံၣ်, စၢၤသဲွၣ်, ကလုာ်ဒူၣ် မ့တမ့ၢ် ပိာ်မုၣ် ပိာ်ခွါတဂၤလၢ်လၢ်န့ၣ် ကဲပှၤစိာ်ဆါပှၤကညီသ့န့ၣ်လီၤ. ပှၤစိာ်ဆါပှၤကညီတဖၣ်န့ၣ်ကမ့ၢ်၀ဲဟံၣ်ဖိဃီဖိ မ့တမ့ၢ် 
တံၤသကိးတံၢ်နီၣ်, မ့တမ့ၢ် ဘၣ်တဘၣ်ကမ့ၢ်၀ဲတၢ်အဲၣ်တီခွါ, တၢ်အဲၣ်တီမုၣ်, မ့တမ့ၢ် မါ၀ၤသ့န့ၣ်လီၤ. 

ဒ်ပှၤစိာ်ဆါပှၤကညီအသိး, ပှၤပှ့ၤတၢ်တဖၣ်န့ၣ်ကဲပှၤအသးနံၣ်, စၢၤသဲွၣ်, ကလုာ်ဒူၣ်, မ့တမ့ၢ် ပိာ်မုၣ် ပိာ်ခွါ တဂၤလၢ်လၢ်သ့န့ၣ်လီၤ. အ၀ဲသ့ၣ်ဟဲလၢခူ၀့ၢ်, 
ဒူသ၀ီ, ဒီးအိၣ်လၢ၀့ၢ်အခိၣ်အဃၢၤပှၤတ၀ၢတဖၣ်န့ၣ်လီၤ. ပှၤပှ့ၤတၢ်တဖၣ်စူးကါ၀ဲအ့ထၢၣ်နဲး, နီၢ်ကစၢ်တၢ်ဘၣ်သးဒီးထးခိၣ်အတၢ်ကတိၤပှာ်ဘျးစဲတဖၣ်လၢကပှ့ၤ
မုၣ်ခွါသံွၣ်ထံးတၢ်ရလိ့ာ်မုာ်လိာ်န့ၣ်လီၤ.



ပှၤတူၢ်ဘၣ်တၢ်တဖၣ်နၣ့်မ့ၢ်မတၤလၣ်ဲ.

ပှၤတဂၤလၢ်လၢ်ကဲထီၣ်ပှၤတူၢ်ဘၣ်တၢ်လၢတၢ်စိာ်ဆါပှၤကညီသ့န့ၣ်လီၤ. ပှၤတူၢ်ဘၣ်တၢ်တဖၣ်/ပှၤပူၤဖျဲးထီၣ်တဖၣ်န့ၣ်ဟဲလၢတၢ်စံၣ်စိၤဂံၢ်ထံး, စၢၤသဲွၣ်, 
ပိာ်မုၣ်ပိာ်ခွါ, ပှၤလၢအဃုထၢမုၣ်ခွါသံွၣ်ထံးတၢ်ဘၣ်သး, ထံဖိကီၢ်ဖိအပတီၢ်, ဒီးမုၢ်ကျိၤ၀ဲၤကွာ်အပတီၢ်ကိးပတီၢ်ဒဲးန့ၣ်လီၤ.

ပှၤစိာ်ဆါပှၤကညီတဖၣ်ပညိၣ်၀ဲပှၤတဂၤလၢ်လၢ်လၢတၢ်ဂ့ၢ်တမံၤလၢ်လၢ်, လၢတအိၣ်ဒီးတၢ်ဒီသဒၢလၢပှၤစိာ်ဆါပှၤကညီတဖၣ်အတၢ်ဒိၣ်စိဒိၣ်ကမီၤဒီးတၢ်ပၢအဖီ
လာ်န့ၣ်လီၤ. ပှၤဂ့ၢ်၀ီပှၤတ၀ၢတၢ်အိၣ်သးတဖၣ်, ဒ်အမ့ၢ်တၢ်ဖံးတၢ်မၤတအိၣ်အနီၣ်ဂံၢ်တဖၣ်အါ မ့တမ့ၢ် တၢ်မၤစၢၤတအိၣ်တဖၣ်, မၤညီမၤဘှါထီၣ်တၢ်လၢပှၤစိာ်
ဆါပှၤကညီတဖၣ်လၢကပညိၣ်ပှၤတူၢ်ဘၣ်တၢ်တဖၣ်အဂီၢ်သ့န့ၣ်လီၤ. တၢ်အိၣ်သးတဖၣ်လၢမၤအါထီၣ်တၢ်လီၤဘၣ်ယိၣ်လၢတၢ်စိာ်ဆါပှၤကညီတဖၣ်န့ၣ်ကပၣ်ဃုာ်
ဒီး- 

• တၢ်ဖီှၣ်တၢ်ယာ်
• တၢ်ဖံးတၢ်မၤတအိၣ်
• တၢ်ဃုထၢမုၣ်ခွါသံွၣ်ထံးတၢ်ဘၣ်သး ဒီး နီၢ်က

စၢ်ပာ်ပနီၣ်အမုၣ်ခွါသံွၣ်ထံးတၢ်ဘၣ်သးဒၣ်၀ဲ

• သးနံၣ် - ပှၤဖိသၣ်, ပှၤသးစၢ်, ပှၤသးပှၢ်
• တၢ်နုာ်လီၤအိၣ်ဆိးကီၢ်အပတီၢ်
• ကလုာ်ဒူၣ်ဖိ

• တၢ်မၤတရီတပါတၢ်စံၣ်စိၤ
• တၢ်စူးကါဂာ်ကသံၣ်မူၤဘီှး
• က့ၢ်ဂီၤတလၢတပဲှၤအပတီၢ်
• တၢ်ဟံၣ်တအိၣ်ဃီတအိၣ်

ယကြၢးတဲဘၣ်ဃးဒီးတၢ်စိာ်ဆါပှၤကညီဒ်လၣ်ဲ.

တၢ်ကတိၤလၢပစူးကါန့ၣ်ဒုးအိၣ်ထီၣ်တၢ်အက့ၢ်အဂီၤလၢပကွၢ်တၢ်အိၣ်သးဒီးပှၤအဂၤတဖၣ်ဒ်လဲၣ်န့ၣ်လီၤ. တၢ်အံၤအရဒိ့ၣ်လၢကစူးကါတၢ်ကတိၤလၢအမၤစှၤလီၤ
တၢ်လၤကပီၤဟးဂီၤအပနီၣ်ဒီးပျဲပှၤလၢကတူၢ်ဘၣ်လၢတၢ်တူၢ်လိာ်အီၤဒီးအ၀ဲသ့ၣ်ဟဲထီၣ်လၢကဃ့တၢ်မၤစၢၤအဂီၢ်လၢတအိၣ်ဒီးတၢ်မဲာ်ဆှးသ့န့ၣ်လီၤ. စူးကါတၢ်က
တိၤလၢအမၤမုာ်ပှၤအသးဒီးဘၣ်ဘျိးဘၣ်ဒါဒ်အမ့ၢ် တၢ်အီၣ်တူာ်အီၣ်ကလီၤပှ့ၤဆါပှၤကညီတဖၣ်, ပှၤတူၢ်ဘၣ်တၢ်လၢတၢ်စိာ်ဆါပှၤကညီ, ပှၤပူၤဖျဲးထီၣ်, မ့တမ့ၢ် 
ပှၤတဂၤဂၤလၢအအိၣ်ဘၣ်လၢတၢ်အီၣ်တူာ်အီၣ်ကလီၤ မ့တမ့ၢ် တၢ်စိာ်ဆါပှၤကညီအဖီလာ်န့ၣ်လီၤ. 

ယမ့ၢ်တနာ်နၢ့်လၢတၢ်အံၤမ့ၢ်တၢ်စိာ်ဆါပှၤကညီနၣ့်ယကဘၣ်မၤတၢ်မနုၤလၣ်ဲ.

• ဆဲးကျၢန Safe Harbor Regional Navigator ဖဲ (http://www.health.state.mn.us/communities/safeharbor/response/navigators.html) 
မ့တမ့ၢ် ဆဲးကျိး contact Day One Hotline ဖဲ 1-866-223-1111 လၢကမၤလိအါထီၣ်ဘၣ်ဃးဒီးတၢ်မၤစၢၤလၢနမၤန့ၢ်အီၤသ့တဖၣ်ဖဲနလီၢ်က၀ီၤအပူၤ
တက့ၢ်. 

• ပာ်ဖျါထီၣ်တၢ်တနာ်န့ၢ်တၢ်စိာ်ဆါပှၤကညီတၢ်အိၣ်သးတဖၣ်ဆူ Bureau of Criminal Apprehension’s (BCA) တၢ်ဟ့ၣ်ကူၣ်ဟ့ၣ်ဖးလံာ်ကီွၣ်ဒိ, 
မ့တမ့ၢ် ကိး BCA ဖဲ 1-877-996-6222 မ့တမ့ၢ် ဆှၢအံမ့(လ) ဆူl bca.tips@state.mn.us တက့ၢ်. 

• ကိး 911 ဖဲနၤ မ့တမ့ၢ် ပှၤတဂၤဂၤလၢနသ့ၣ်ညါလီၤဘၣ်လၢတၢ်ကီတၢ်ခဲအပူၤတက့ၢ်.

တၢ်မၤစၢၤတဖၣ်

• Minnesota Safe Harbor (https://www.health.state.mn.us/communities/safeharbor/index.html)
• Minnesota Day One Crisis Hotline - 866-223-1111

တၢ်စိာ်ဆါပှၤကညီဒီးတၢ်အီၣ်တူာ်အီၣ်ကလီၤတၢ်ဂ့ၢ်တၢ်ကျိၤတၢ်နဲၣ်ကျဲ

ဘၣ်တၢ်ကွၢ်ကဒါက့ၤအီၤလၢခံကတၢၢ်တဘျီဖဲ 3/2020

တၢ်နဲၣ်ကျဲအံၤဘၣ်တၢ်ထုးထီၣ်ရၤလီၤအီၤလၢ Minnesota Department of Health (မံၣ်နံၣ်စိထၣ်တၢ်အိၣ်ဆူၣ်အိၣ်ချ၀ဲ့ၤ
ကျိၤ) ဖဲ 2016-MU-MU-K153 အဖီလာ်, ဒီးဘၣ်တၢ်မၤစၢၤဆီၣ်ထဲွမၤစၢၤအီၤလၢ Office for Victims of Crime  
(ပှၤတူၢ်ဘၣ်တၢ်လၢတၢ်မၤကမၣ်သဲစးအဂီၢ်၀ဲၤဒၢး), Office of Justice Programs (တၢ်တီတၢ်တြၢ်တၢ်တိာ်ကျဲၤ၀ဲၤဒၢး), 
U.S. Department of Justice (တၢ်တီတၢ်တြၢ်၀ဲၤကျိၤ) န့ၣ်လီၤ. တၢ်ထံၣ်တၢ်ဆိကမိၣ် မ့တမ့ၢ် တၢ်ဟ့ၣ်ကူၣ်ဟ့ၣ်ဖးတ
ဖၣ်လၢတၢ်ပာ်ဖျါထီၣ်အီၤလၢတၢ်နဲၣ်ကျဲအံၤအပူၤန့ၣ်မ့ၢ်၀ဲဒၣ် ပှၤဟ့ၣ်တၢ်မၤစၢၤဒီးအလိၣ်တအိၣ်၀ဲဒၣ်လၢကပာ်ဖျါထီၣ်၀ဲၤဒၢးအ
လီၢ်အလၤ မ့တမ့ၢ် U.S. Department of Justice ဖီလစံၣ်ဘၣ်န့ၣ်လီၤ.


